
Papst Innozenz IV. nimmt das Zisterzienser-Nonnenkloster Gnadental in
seinen Schutz und bestätigt demselben die Schenkung des Patronatrechts in

Hohebach und Kirchensall durch den Edeln (Konrad) von Krautheim.

Lyon, 1246. Januar 3.

Innocentius episcopus, servus servorum dei, dilectis in Christo filiabus, . . ab-
batisse et conventui monasterii Vallis Gratie, Cistertiensis ordinis, Herbipo-
lensis diocesis, salutem et apostolicam benedictionem. Cum a nobis petitur,
quod iustum est et honestum, tam vigor equitatis quam ordo exigit ratio-
nis, ut id per sollicitudinem officii nostri ad debitum perducatur effectum.
Eapropter, dilecte in Christo filie, vestris iustis postulationibus grato concur-
rentes assensu personas vestras et monasterium Vallis Gratie, in quo divino
estis obsequio mancipate, cum omnibus bonis, que impresentiarum rationabi-
liter possidet aut in futurum iustis modis prestante domino poterit adipisci,
sub beati Petri et nostra protectione suscipimus. Specialiter autem ius pa-
tronatus de Hobach et de Salle1 ecclesiarum, Herbipolensis diocesis, quod
nobilis vir . . dominus de Crutheim spectans ad ipsum, diocesani loci et capi-
tuli sui accedente consensu, vobis pia liberalitate concessit, sicut illud iuste
ac pacifice optinetis, vobis et per vos eidem monasterio auctoritate apostolica
confirmamus et presentis scripti patrocinio communimus. Nulli ergo omnino
hominum liceat hanc paginam nostre protectionis et confirmationis infringere
vel ei ausu temerario contraire. Si quis autem hoc attemptare presumpserit,
indignationem omnipotentis dei et beatorum Petri et Pauli apostolorum eius
se noverit incursurum.

Datum Lugduni, III. nonas Ianuarii, pontificatus nostri anno tercio.

—

Der Textabdruck folgt dem Original.

An rot-gelber Seidenschnur hängt die gewöhnliche Bleibulle des Papstes.

1Kirchensall.

Krautheim, KÜN

Lyon, Dep. Rhône, Frankreich

Würzburg, WÜ

